
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
Հիմք ընդունելով «Հայաստանի Հանրապետության բյուջետային համակարգի մասին» օրենքի 19-րդ և 23-րդ հոդվածների 3-րդ մասերը`  Հայաստանի Հանրապետության կառավարությունը որոշում է.
1. «Հայաստանի Հանրապետության 2020 թվականի պետական բյուջեի մասին» օրենքի N 1 հավելվածի  N 1,2 աղյուսակներում վերաբաշխումներ և Հայաստանի Հանրապետության կառավարության 2020 թվականի դեկտեմբերի 30-ի «Հայաստանի Հանրապետության 2021 թվականի պետական բյուջեի կատարումն ապահովող միջոցառումների մասին» N 2215-Ն որոշման NN 3, 4, 5, 9 և 9.1 հավելվածներում կատարել փոփոխություններ և լրացումներ` համաձայն NN 1, 2, 3, 4 և 5 հավելվածների:
2. Հայաստանի Հանրապետության առողջապահության նախարարությանը 2021 թվականի հատկացնել 1,511,038.6 հազ. դրամ (այդ թվում առաջին կիսամյակում` 1,511,038.6 հազ. դրամ) Հայաստանի Հանրապետության 2021 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման «Այլ նպաստներ բյուջեից» հոդվածով):
3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
 
	    
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՎԱՐՉԱՊԵՏ									ՆԻԿՈԼ ՓԱՇԻՆՅԱՆ


ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
Իրավական ակտի անհրաժեշտությունը (նպատակը)
Սույն Նախագծի ընդունումը պայմանավորված է 2021 թվականի ժամանակահատվածում ռազմավարություններից բխող նոր նախաձեռնության «Վիրավոր զինծառայողների ստացիոնար պայմաններում վերականգնողական բուժում» միջոցառման ապահովմամբ:  
Ընթացիկ իրավիճակը և խնդիրները
Առողջապահության նախարարության կողմից իրականացվել է 2021թ 1-ին եռամսյակի  պետության կողմից երաշխավորված անվճար և արտոնյալ պայմաններով բժշկական օգնության ու սպասարկման ծառայությունների կատարողականների ամփոփում, որի արդյունքներով արդեն իսկ ՀՀ 2021 թվականի պետական բյուջեի «Առողջապահություն» բաժնի «1200. Սոցիալապես անապահով և առանձին խմբերի անձանց բժշկական օգնություն» ծրագրի «11003.Զինծառայողներին, ինչպես նաև փրկարար ծառայողներին և նրանց ընտանիքի անդամներին բժշկական օգնության ծառայություններ» միջոցառման մասով առաջացել են գերակատարումներ: Կից ներկայացված հաշվարկով` տարեկան կտրվածքով անհրաժեշտություն է առաջացել 2,51 մլրդ դրամով վերոնշյալ միջոցառումը ավելացնել`  կապված պատերազմում վիրավորում ստացած զինծառայողների վերականգնողական բուժ. օգնության, 2-րդ և 3-րդ էտապի վիրահատությունների, այդ վիրահատությունների ընթացքում օգտագործվող էնդոպրոթեզների և այլ բժշկական ապրանքների ապահովման համար, որոնց փոխհատուցումը ներառված չի զինծառայողներին հասանելիք ծառայությունների փաթեթի մեջ: Արդյունքում, ՀՀ կառավարության 25.03.21թ. թիվ 416-Ն որոշման համաձայն ՀՀ կառավարության պահուստային ֆոնդի հաշվին անհրաժեշտ 2,51 մլրդ դրամի փոխարեն հատկացվել է 1,0 մլրդ դրամ: 
Նախագծով նախատեսվում է «11003.Զինծառայողներին, ինչպես նաև փրկարար ծառայողներին և նրանց ընտանիքի անդամներին բժշկական օգնության ծառայություններ» միջոցառման շրջանակներում պատշաճ ծառայություններ ապահովելու նպատակով ՀՀ կառավարության պահուստային ֆոնդից վերաբաշխել 1,51 մլրդ դրամ:  

Կարգավորման նպատակը և բնույթը
Կառավարության որոշմամբ առաջարկվող նախագծի նպատակը «11003. Զինծառայողներին, ինչպես նաև փրկարար ծառայողներին և նրանց ընտանիքի անդամներին բժշկական օգնության ծառայություններ» միջոցառման պատշաճ իրականացման ապահովումն է: 
Նախագծի մշակման գործընթացում ներգրավված ինստիտուտները և անձինք
Կառավարության որոշման սույն նախագծի կազմմանը մասնակցել են առողջապահության նախարարության աշխատակիցները: 
Իրավական ակտի կիրառման դեպքում ակնկալվող արդյունքը
Զինծառայողներին, ինչպես նաև փրկարար ծառայողներին և նրանց ընտանիքի անդամներին, ինչպես նաև է 2020 թվականի սեպտեմբերի 27-ից Ադրբեջանական Հանրապետության զինված ուժերի կողմից կազմակերպված և իրականացված հարձակման հետևանքով վիրավորում ստացած զինծառայողներին պետության կողմից երաշխավորված անվճար և արտոնյալ պայմաններով բժշկական օգնության և սպասարկման ծառայությունների մատչելիության, հասանելիության և որակի ապահովում:
Առողջապահության նախարարության բյուջետային միջոցների սղության պատճառով, Նախագիծը հնարավոր չի ներակայցնել ՀՀ կառավարության 30.12.2020թ. N 2215-Ն որոշման 4-րդ կետի 9-րդ ենթակետի պահանջներին համապատասխան: 
[bookmark: _GoBack]Նախագծի ընդունման արդյունքում ՀՀ 2021 թվականի պետական բյուջեի ՀՀ կառավարության պահուստային ֆոնդից կնվազեն 1,511 մլրդ դրամով, իսկ ծախսերը կավելանան` 1,511 մլրդ դրամով։ 
Նախագծի ընդունումն այլ իրավական ակտերում փոփոխությունների կամ լրացումների անհրաժեշտություն չի առաջացնում:
Նախագծի մշակման համար կիրառված իրավական ակտերն են` «Հայաստանի Հանրապետության 2021 թվականի պետական բյուջեի մասին» օրենքը և ՀՀ կառավարության 2020 թվականի դեկտեմբերի 30-ի N 2215-Ն որոշումը:


